
CONVENIO DE COLABORACION ENTRE A CONSELLERIA DE CULTURA, EDUCACION, FORMACION
PROFESIONAL E UNIVERSIDADES DA XUNTA DE GALICIA E A DIOCESE DE MONDONEDO-FERROL
PARA A INTEGRACION DA BIBLIOTECA ESTUDIOS MINDONIENSES NA REDE DE BIBLIOTECAS DE
GALICIA

En Santiago de Compostela,

REUNENSE

Dunha parte, a conselleria de Cultura, Educacién, Formacion Profesional e Universidades (en
adiante, a Conselleria) e no seu nome e representacion, D. Roman Rodriguez Gonzalez, en virtude
do seu cargo de conselleiro de Cultura, Educacién, Formacién Profesional e Universidades, para o
qgue foi nomeado polo Decreto 60/2022, do 15 de maio, polo que se nomean os titulares das
vicepresidencias e consellerias da Xunta de Galicia, no exercicio das facultades que lle confire o
artigo 34 da Lei 1/1983, do 22 de febreiro, reguladora da Xunta e da sta Presidencia; asi como o
Decreto 119/2022, do 23 de xufio, polo que se establece a estrutura organica da Conselleria de
Cultura, Educacion, Formacion Profesional e Universidades.

Doutra, a Diocese de Mondoiiedo-Ferrol e no seu nome e representacién, D. Fernando Garcia
Cadinanos, en virtude do seu cargo de bispo da Diocese de Mondoinedo-Ferrol.

As duas partes intervefien en funcién dos seus respectivos cargos e no exercicio das suas
facultades que para conviren no nome das entidades que representan tefien conferidas, e,

MANIFESTAN

Que dmbalas duas institucidns son conscientes de realizar actuacidns no eido da creacion de
recursos de lectura publica que fomenten a mellora dunha oferta adecuada as novas demandas
dos seus usuarios, co obxecto de satisfacer as necesidades en materia de acceso aos recursos
publicos de lectura tanto fisicos como dixitais.

A Conselleria é o 6rgano da Administracién da Comunidade Auténoma ao que lle corresponden as
competencias e funcidns en materia de promocién e difusién da cultura e, en concreto, as
atribuciéns en materia de bibliotecas, segundo o establecido no Decreto 119/2022, do 23 de xufio,
polo que se establece a estrutura organica da Conselleria de Cultura, Educacién, Formacién
Profesional e Universidades. Neste sentido, establece que lle corresponde a xestiéon dos
procedementos de integracién na rede, e de creacidn de novos centros.

Dentro dese ambito competencial, a Lei 5/2012, do 15 de xufio, de bibliotecas de Galicia, define a
Rede de bibliotecas como un grupo coordinado de bibliotecas que comparten politicas
bibliotecarias comuns, asi como recursos e servizos, co fin de lograr a prestacién do mellor servizo
publico dispoiiible as persoas usuarias. Segundo establece o artigo 7 da citada lei, a Conselleria

configlrase como o drgano de direccién e coordinacidn do Sistema galego de bibliotecas, dentro
do que se encadran as bibliotecas publicas integradas na Rede.

A Diocese de Mondonedo-Ferrol, no exercicio das competencias que lle son propias, solicitou a
integracion na Rede de bibliotecas de Galicia da Biblioteca Estudios Mindonienses mediante
instancia dirixida a Direccién Xeral de Cultura.

O conselleiro mediante a Orde do 20 de outubro de 2022 pola que se resolve a inscricion no
Rexistro de Bibliotecas de Galicia e a integracion na Rede de Bibliotecas de Galicia da Biblioteca
Estudios Mindonienses, (DOG num. 209, do 3 de novembro de 2022), acorda a inclusién do
devandito servizo bibliotecario na Rede, mais condicionada 4 sinatura dun convenio no prazo de
tres meses.

As duas instituciéns tefien o convencemento mutuo de que o acceso a cultura da cidadania
galega mellorara compartindo os recursos e pofiendo a disposicién dos usuarios e usuarias das
bibliotecas de Galicia este servizo bibliotecario.

Con este convenio asegurase o acceso aos recursos compartidos da Rede de bibliotecas a través
do Sistema Integrado de Xestién Bibliotecaria e outros servizos que se poidan pofier en marcha.

CLAUSULAS
PRIMEIRA.- OBXECTO E OBRIGAS DAS PARTES

O obxecto deste convenio é a colaboracién entre as partes para establecer o compromiso de
integracion da Biblioteca Estudios Mindonienses na Rede de bibliotecas de Galicia, coa finalidade
de mellorar o acceso da cidadania ao libro e a lectura tanto en formato fisico como dixital.

Condiciéns da integracion:
1.- A Diocese de Mondofiedo-Ferrol comprométese a:
a) Dotar a biblioteca do orzamento suficiente para o seu funcionamento.

b) Dotar ao centro bibliotecario do persoal adecuado e con capacidade profesional suficiente
para asumir as tarefas propias do servizo bibliotecario. Asi mesmo asumird en exclusiva todas
as obrigas derivadas da sua condicion de empregador.

c) Remitir anualmente a Conselleria a informacion que se solicite, con especial atencién as
estatisticas anuais.

d) Colaborar coa Conselleria na formacién e perfeccionamento do persoal do servizo
bibliotecario.

e) Fomentar a participacidon do centro bibliotecario na Rede e nos programas que nesta se
establezan. A interconectividade técnica e semantica, o uso de software, os estdndares
necesarios para o intercambio e acceso a informacidn e, a adopcién das normas e manuais de
procedemento que se establezan para as bibliotecas da Rede.

f) A participacién nos programas de préstamo interbibliotecario, facilitando orixinais ou

copias dos documentos solicitados, correndo por conta do centro demandante o gasto que
daquel puidera derivar.

g) Colaborar coa Conselleria na recuperacion, conservacion e dispoiibilidade publica do
patrimonio bibliografico galego e da documentacion de interese para Galicia, debendo facilitar
que se leven a cabo os programas de conservacion, dixitalizacion ou rexistro e gravacion
noutros soportes dos materiais de interese para Galicia, promovidos polo dito 6rgano,
facilitando a sua copia e colaborando na sua recollida e conservacion.

2.- A Conselleria comprométese a:
a) Integrar 4 Biblioteca Estudios Mindonienses na Rede de Bibliotecas de Galicia.

b) Dotar a Biblioteca Estudios Mindonienses do software necesario para a sua
informatizacidn a través do Sistema Integrado de Xestion Bibliotecaria.

c) Prestar o apoio técnico necesario para acadar servizos bibliotecarios da calidade.

d) Promover a realizacién de accions formativas destinadas ao persoal dos servizos
bibliotecarios publicos.

e) Organizar o sistema de préstamo interbibliotecario e acceso do centro bibliotecario aos
fondos de calquera outro centro da rede, en orixinal ou copia. Tamén se dard acceso, a
través dos servizos que se designen para tal fin no sistema bibliotecario galego, ao
préstamo intrabibliotecario ou internacional.

f) Integrar ao centro bibliotecario en programas de recuperacién, conservacion,
dixitalizacidn ou rexistro en calquera outro sistema de memoria, de materiais de interese
local ou galego, ademais de facilitar o acceso aos resultados destes programas.

SEGUNDA. — OBRIGAS FINACEIRAS

A execucién do presente convenio non representa incremento de gasto para a Comunidade
Autdénoma respecto das liflas de traballo establecidas nos plans orzamentarios actuais nin tera
repercusion en exercicios futuros, salvo a organizacidon de actividades formativas e os plans e
proxectos de cooperacion establecidos anualmente nos que os gastos se instrumentaran
xuridicamente a través dos correspondentes procedementos administrativos segundo a lexislaciéon
aplicable.

TERCEIRA.- COMISION MIXTA DE SEGUIMENTO

Créase unha comisién mixta de seguimento para aclarar as dubidas derivadas da interpretacién
e execuciéon deste convenio, formada pola persoa titular da Direccion Xeral de Cultura da
Conselleria e pola Direccidn da Biblioteca Estudios Mindonienses, ou persoas en quen deleguen.

Seran funcidns da devandita Comisién a coordinacion e seguimento das obrigas das partes no
presente convenio e a resolucién dos problemas de interpretacidn e cumprimento que poidan
proporse con respecto ao convenio.

CUARTA.- CAUSAS DE RESOLUCION

O incumprimento de calquera das clausulas deste convenio constituird causa suficiente para a
sUa rescision.

QUINTA.- PUBLICIDADE

A partes asinantes deberdan cumprir coas obrigas derivadas da entrada en vigor da Lei 1/2016,
do 18 de xaneiro, de transparencia e bo goberno. Para tal fin, as partes aceptan que o texto do
convenio se publique no Portal de Transparencia e Goberno Aberto da Xunta de Galicia,
incluindo os datos identificativos das persoas asinantes.

Asi mesmo, a Diocese de Mondofiedo-Ferrol, acepta e consinte a remisién do convenio, logo da
sla sinatura, ao Rexistro de Convenios da Xunta de Galicia de conformidade co establecido no
artigo 5 do Decreto 126/2006, do 20 de xullo, polo que se regula o Rexistro de convenios da
Xunta de Galicia.

SEXTA.- REXIME XURIDICO

Este convenio ten natureza publica entre as duas administraciéons. A orde xurisdicional
contencioso-administrativa serd a competente para o cofiecemento de posibles cuestidns
litixiosas que poidan suscitarse como consecuencia del.

Seranlle de aplicacién as seguintes normas:

- Artigos 44.1 e 149.2 da Constitucion Espafiola.

- Artigo 27.18 do Estatuto de Autonomia da Comunidade Auténoma de Galicia.

- Artigo 29 da Lei 1/1983, do 22 de febreiro, reguladora da Xunta e da sta Presidencia.

- RD 1531/1989, do 15 de decembro, sobre traspaso das funcidns, servizos e medios en materia de
cultura 8 Comunidade Auténoma de Galicia.

- Decreto 41/2001, do 1 de febreiro, de refundicidon da normativa en materia de bibliotecas.
- Lei 5/2012, do 15 de xufio, de bibliotecas de Galicia.

- Artigo 14 da Lei 39/2015, do 1 de outubro, do procedemento administrativo comun das
administracions publicas.

- Artigo 49 da Lei 40/2015, do 1 de outubro, de Réxime Xuridico do Sector Publico.
- Artigo 15.2 Lei 1/2016, de 18 de xaneiro, de transparencia e bo goberno.

- Regulamento (UE) 2016/679, do Parlamento Europeo e do Consello, do 27 de abril de 2016
(Regulamento xeral de proteccién de datos).

- Lei Orgénica 3/2018, do 5 de decembro, de Proteccion de Datos Persoais e garantia dos dereitos
dixitais.

-Decreto 60/2022, do 15 de maio, polo que se nomean os titulares das vicepresidencias e
consellerias da Xunta de Galicia

- Decreto 119/2022, do 23 de xufio, polo que se establece a estrutura organica da Conselleria de
Cultura, Educacion, Formacion Profesional e Universidades.

- Orde do 20 de outubro de 2022 pola que se resolve a inscricion no Rexistro de Bibliotecas de
Galicia e a integracion na Rede de Bibliotecas de Galicia da Biblioteca Estudios Mindonienses,
(DOG num. 209, do 3 de novembro de 2022).

SETIMA.- INTRPRETACION E XURISDICCION

Este convenio ten natureza administrativa. A xurisdicion contencioso-administrativa serd a
competente para o conecemento de posibles cuestidns litixiosas que poidan suscitarse como
consecuencia del.

OITAVA.- VIXENCIA

O periodo de vixencia deste convenio empezara a contar dende a sua sinatura e estenderase por
un periodo de catro anos. Antes do remate deste prazo as duas partes asinantes poderan
acordar a sua prérroga por un periodo de ata catro anos adicionais, agds que unha das partes
decida a sua resolucién comunicdndoo a outra parte con tres meses de antelacién.

NOVENA.-NOTIFICACION ELECTRONICA

Segundo o artigo 14.2 da Lei 39/2015, do 1 de outubro, do procedemento administrativo comun
das administraciéns publicas, os colectivos que estan obrigados a relacionarse a través de
medios electréonicos coas administracidons publicas, e polo tanto, a recibir notificacions por
canles electronicas son: as persoas xuridicas, as entidades sen personalidade xuridica, os
colexios profesionais, os que representen un interesado que estea obrigado a relacionarse
electronicamente coa Administracidon e, os empregados das administraciéns publicas para os
tramites que realicen con elas por razén da sua condicién de empregado publico

As notificaciéns realizaranse sé por medios electronicos a través do Sistema de Notificacion
Electrénica de Galicia Notifica, https://notifica.xunta.gal. Para poder acceder a unha notificacidn
electrénica, o interesado deberd contar cun certificado electrénico asociado ao NIF que figure
como destinatario da notificacion (persoa fisica ou xuridica). Asi mesmo, o interesado pode
autorizar a calquera outra persoa a acceder ao contido das suas notificacidns.

Este convenio obriga as partes que o asinan ao seu cumprimento, e ambas as duas sométense
ao acordado en todas as estipulacions. Esténdese no lugar e data arriba indicados.

O CONSELLEIRO DE CULTURA,EDUCACION,
FORMACION PROFESIONAL E
UNIVERSIDADES

O BISPO DA DIOCESE DE MONDORNEDO-FERROL

Fernando Garcia Cadifnanos

Roman Rodriguez Gonzdlez
P.D. Xodn Xosé Ferndndez Fernandez, en

calidade de economo diocesano

